
GRAAD 11





AFRIKAANS EERSTE ADDISIONELE TAAL

VRAESTEL 1
















PUNTE:  80
TYD:  2 uur 


Hierdie vraestel bestaan uit 12 bladsye.





INSTRUKSIES EN INLIGTING

1. Hierdie vraestel bestaan uit DRIE AFDELINGS.

AFDELING A: Leesbegrip  				(30)
AFDELING B: Opsomming 				(10)
AFDELING C: Taal in konteks			           (40)

2. Beantwoord AL die vrae.
3. Trek ŉ streep na elke afdeling.
4. Nommer die antwoorde korrek volgens die nommers wat in hierdie 
       vraestel gebruik is.
5. Skenk veral baie aandag aan spelling en sinskonstruksie.
6. Voorgestelde tydstoewysing:
AFDELING A: 	50 minute
AFDELING B: 	30 minute
AFDELING C: 	40 minute
7. Skryf netjies en leesbaar.






















AFDELING A: LEESBEGRIP

VRAAG 1

TEKS A	TYDSKRIFARTIKEL

Lees die onderstaande tydskrifartikel en beantwoord die vrae wat volg.

	Minimum vereistes vir maksimum geluk....

1. “Ons moet perfek wees om gelukkig te wees ... As jy só dink, word die druk dalk so groot dat jy wil uitbreek en jou beginsels weggooi.  “Ek is moeg van perfek probeer lewe”, sug Walri.  Almal om ons lyk so perfek, so in beheer van die lewe, maar die werklikheid is dat ons nie alleen is in ons strewe na geluk nie.

2. Baie stres en hoë verwagtings laat mense die reëls oortree.  ŉ Amerikaanse studie het reeds in 2006 bevind dat die spanning wat mense ervaar, hulle ongesonde keuses laat maak.  Stres laat mense dinge doen wat teen hulle waardes en geloof is. ŉ Hoofmeisie of hoofseun wat skielik begin dwelms gebruik is ŉ voorbeeld hiervan.  Hoe kan ons ŉ balans handhaaf?

3. Ons moet realisties wees en ons verwagtinge verander.   Om alles perfek te doen, jaag net jou frustrasie op.  Dit kan selfs gebeur dat jy so teleurgesteld raak in jouself dat jy heeltemal ophou probeer.  Jy begin dink dis makliker om tou op te gooi as om toets vir toets te dop.  Enigiets raak vir jou beter as die konstante pyn van mislukking.

4. In plaas van om te probeer om foutloos te lewe, maak dit jou doel om jou beste te doen in elke situasie.  Dalk het jy onlangs met jou meisie/kêrel baklei.  Dit help niks om te voel jy is ŉ mislukking nie.  Fokus op hoe jy vrede met hom/haar kan maak.  Beskou die argument as ŉ leerervaring wat jou meer oor hom/haar kan leer en ook oor jouself.  Dit gaan alles help dat julle in die toekoms beter huwelikmaats vir mekaar sal wees.  In plaas van om tien uit tien vir alles te probeer kry, mik na agt uit tien.  Agt uit tien is mos ŉ onderskeiding in matriek.

5. Maak tyd vir pret en plesier tussen jou werk.  Pret is ŉ manier om stoom af te blaas en die druk op jou te verminder.  Hoe meer jy op gesonde maniere ontspan, hoe minder sal jy wil uitbreek en jou waardes weggooi.  Gaan fliek saam met vriende, kuier of lees ŉ goeie boek... Maak dit sommer deel van jou beplanning, net soos tuiswerk en oefen.  En moenie vergeet van lag nie!  Pierre Vee, sanger, fotograaf en Voelgoedblogger, glo ŉ mens moenie die lewe te ernstig opneem nie.  “As mense om my negatief raak, sal ek doelbewus besluit om weg te kom na ŉ ligter omgewing.  Ek verpes dit dat ŉ pragtige dag omgekrap word deur iets donkers oor die radio of teen ŉ lamppaal.  Die regte woorde op die regte tyd kan ŉ dag beter maak.  Humor help baie wanneer dinge moeilik gaan.  My maats se sêgoed laat my altyd lag.”  Dit is ŉ goeie manier om ‘n bietjie te ‘chill’.



6. Klein aanpassings kan ŉ groot verskil maak om spanning te verminder.  Miskien moet jy jou leermetode verander, vroeër gaan slaap ... meer oefening doen.  Lees boeke, luister na radioprogramme en webwerwe om jou te help.                                                                 



[Aangepas uit Finesse, Oktober 2015]


	1.1
	
	Waarvoor is Walri moeg in paragraaf 1?	
	(2)

	1.2
	
	Wat word deur baie stres en hoë verwagtings veroorsaak?
	(1)

	1.3
	
	Wat het ŉ Amerikaanse studie in 2006 bevind?
	(1)

	1.4
	
	Watter advies word in paragraaf 3 gegee?
	(2)

	1.5
	
	Watter vereiste stel ons aan onsself?
	(1)

	1.6
	
	Wat is die resultaat van hierdie vereiste?
	(1)

	1.7
	
	Wat beteken dit om “tou op te gooi”? Verduidelik.	
	(2)

	1.8
	
	Wat moet jou doel wees volgens paragraaf 4?
	(2)

	1.9
	
	Noem drie dinge wat jy kan doen om te ontspan (paragraaf 5).
	(3)

	1.10
	
	Wat glo Piere Vee?	
	(1)

	1.11
	
	Wat doen Piere Vee as mense om hom negatief raak?
	(1)

	1.12
	
	Wat help hom as dinge moeilik raak?
	(1)

	1.13
	
	Noem drie aanpassings wat gemaak moet word volgens
paragraaf 6.
	  (3)


													   [21]



TEKS B		ADVERTENSIE

Lees die advertensie op die volgende bladsy en beantwoord die vrae wat volg. 
 
	1.14
	
	Skryf twee woorde neer wat dieselfde beteken as “vandeesweek”. 
	(1)

	1.15
	
	Noem een ding wat by die prys van die vlug ingesluit is.
	(1)

	1.16
	
	Na watter twee lande kan ‘n mens met die vlugte gaan?
	(2)

	1.17
	 
	‘n  Mens kan Pentravel se kantore besoek. Noem nog twee maniere waarop jy hulle kan kontak
	(2)

	1.18
	
	Watter tak van Pentravel is die naaste aan Bishops?
	(1)

	1.19
	
	Watter tegnieke word gebruik om die leser se aandag te trek?
	(2)


	                                                                                                                               [9]                                                                                            
                                                                                      TOTAAL AFDELING A:   30

	

	


	
										


























AFDELING B: OPSOMMING

VRAAG 2: PADVEILIGHEID

Die artikel hieronder gee wenke oor hoe om veilig te wees op / langs ons paaie. Lees hierdie artikel aandagtig deur. Voer dan die instruksies hieronder uit. 

1. Som die sewe wenke in SEWE sinne op.
2. Skryf die wenke PUNTSGEWYS neer.
3. Nommer die sinne van 1 tot 7.
4. Jou opsomming mag nie langer as 70 woorde wees nie. 
5. Dui die KORREKTE getal woorde aan die einde van die opsomming aan. 

	Altesaam 27 voetgangers is tussen Maart en die middel van April op die Kaapse provinsiale en nasionale paaie doodgery. Die mense wat doodgery word, is meestal diegene wat in die aand oor ’n hoofweg hardloop of rondloop in gebiede waar daar informele nedersettings is. Die Kom Veilig Daar-veldtog gee die volgende wenke vir voetgangers en motoriste op hulle webtuiste.

Maak seker dat jy sigbaar is wanneer jy saans in die donker loop. Dra ligte klere of iets wat blink om jouself meer opvallend te maak. ’n Weerkaatser wat jy om jou arm kan vasmaak, sal baie help. Moenie in die pad loop nie, maar bly op die sypaadjie. Dis beter om op die ongelyke stuk langs die pad te loop as om dood te wees!

Vermy paaie as jy onder die invloed van drank is. Hierdie waarskuwing is natuurlik net so geldig vir die motoris as vir die voetganger. As voetganger sal jy nie ’n aankomende motor se spoed kan skat nie en as jy dronk bestuur, sal jy nie vinnig genoeg kan rem nie. Dis ook belangrik dat jy nie jou rug draai op die verkeer nie.  As jy langs ’n pad loop, kyk altyd in die rigting van die verkeer wat na jou kant toe kom.

Motoriste moet veral versigtig wees wanneer hulle naby informele nedersettings ry. Die meeste van hierdie nedersettings is vlak langs die pad  en die inwoners vat kanse deur oor die snelweë te hardloop. Dit beteken dat hulle drie of vier bane se vinnige verkeer moet probeer vermy. Daar is soms nie voetgangerbrûe nie of die mense is te lui om ompaaie te loop.

Wees op die uitkyk vir kinders wat langs die paaie speel. Hulle sal meer bewus wees van die speletjie as die aankomende motor. Daar is geen verskoning vir ’n motoris wat ’n kind tref nie! Plekke waar busse en taxi’s stilhou is ook gevaarsones. Passasiers wat van taxi’s of busse afklim, beweeg soms tot in die pad voordat hulle links of regs kyk vir ander verkeer.



TOTAAL AFDELING B: 	10




AFDELING  C:  TAAL

VRAAG  3:  ARTIKEL

TEKS C

· Die taalvrae wat volg, is op die artikel hieronder gebaseer.
· Voer die instruksies by elke vraag uit. 

	Sterrekyk in Sutherland

Die naam Sutherland klink miskien 3.1 (baie / meeste) Engels, maar in die 3.2 (oog) van die mense wat hier woon, hoort dit eintlik hier in die suidelike halfrond. Die plekkie is vernoem na Henry Sutherland wat in 1858 van Worcester in Brittanje na hierdie plek gekom het om om sy 3.3 (pad) as sendeling te begin stap. Sy 3.4 (foto) is oral op die dorp te sien. Min het hy geweet dat hy so gou 3.5 (vyande) sou maak en 3.6 (verlief) sou word 3.7 (vir / met / op) die plek wat omtrent net so berug sou word soos Bethlehem in die Midde-Ooste waar Christene 3.8 (ophou)  glo dat Jesus gebore is.

Die Suid- Afrikaanse Groot Sterrewag is op Sutherland. In die suide lyk sterre 3.9 (anders / ander) as in die noordelike halfrond. ’n Mens kan onder andere die suiderkruis sien. Sutherland se gemiddelde wintertemperatuur is -6◦ C en die lug is baie skoon. Dit is seker die 3.10 (koud) plek in Suid-Afrika en die 3.11 (son) skyn maar min. So as jy 3.12 (op / met / aan) vakansie is in Sutherland moet jy warm aantrek – waarsku ook jou 3.13 (vriende) anders kan julle  dalk ‘n 3.14 (sleg) ondervinding hê, maar as julle probleme het, sal die 3.15 (vriendelik) mense julle ook kan help.    

Jy sal skaars weet dat duisende geleerde astroloë elke jaar Sutherland toe reis, net soos moderne Wyse Manne, want hulle is verslaaf 3.16 (op / aan / met) die uitsig. Hulle kom  van ver om met die hulp van spieëls na meteoriete en asteroïdes te kyk. Ander goed waarna hulle kyk, is wit dwergies en ander ruimteverskynsels. Die dorp het hard gewerk aan hulle reputasie as die beste plek om na sterre te kyk en stap 3.17 (op / na / vir) stap het hulle hulle doel bereik.

Tot 3.18 (’n rukkie gelede) het omtrent 300 mense per jaar die plekkie besoek. 3.19 (In hierdie tye) kom daar tussen 5000 en 10,000 mense per jaar hierheen! Om hier ’n huis te koop, beteken jy sal baie betaal, want huise het duur geword, maar vir wat jy daaruit sal kry, is dit eintlik 3.20 (goedkoop).



	3.1
	
	KIES die korrekte woord.
	(1)

	3.2
	
	Gee die korrekte MEERVOUD van die woord tussen hakies.
	(1)

	3.3
	
	Gee die VERKLEINWOORD van die wood tussen hakies.
	(1)

	3.4
	
	Gee die MEERVOUD van die woord tussen hakies.
	(1)

	3.5
	
	Gee die ANTONIEM van die woord tussen hakies.
	(1)

	3.6
	
	Gee die INTENSIEWE VORM van die woord tussen hakies.
	(1)

	3.7
	
	KIES die gepaste VOORSETSEL.
	(1)

	3.8
	
	Gee die ANTONIEM van die woord tussen hakies.
	(1)

	   3.9
	
	KIES die korrekte woord tussen hakies.
	(1)

	3.10
	
	Gee die OORTREFFENDE TRAP van die woord tussen hakies.
	(1)

	3.11
	
	Gee die VERKLEINWOORD van die woord tussen hakies.
	(1)

	3.12
	
	KIES die korrekte woord tussen hakies.
	(1)

	3.13
	
	Gee die TEENOORGESTELDE GESLAG van die woord tussen hakies.
	(1)

	3.14
	
	Gee die KORREKTE VORM van die woord tussen hakies.
	(1)

	3.15
	
	Gee die KORREKTE VORM van die woord tussen hakies.
	(1)

	3.16
	
	KIES die korrekte woord tussen hakies.
	(1)

	3.17
	
	KIES die korrekte woord tussen hakies.
	(1)

	3.18
	
	Gee EEN woord vir die woorde tussen hakies.
	(1)

	3.19
	
	Gee EEN woord vir die woorde tussen hakies.
	(1)

	3.20
	
	Gee die INTENSIEWE VORM van die woord tussen hakies.
	(1)


 [20]                                                                                                                                                      
  
VRAAG  4:  ARTIKEL

[image: http://www.clker.com/cliparts/F/w/i/F/h/M/donkey-hi.png]TEKS D

· Die taalvrae wat volg, is op die artikel hieronder gebaseer. 
· Voer die instruksies by elke vraag uit. 
	Reisplan vir die Donkieroete vanaf Calitzdorp oor die Swartberge 
na die Hel in Gamkaskloof

Op die plaas Living Waters, naby Calitzdorp kan jy die kans kry 4.1 (om te ‘n spesiale ondervinding hê). Nee, jy ry nie 4.2 (a) (oor / op / van) ŉ donkie nie, jy stap. Jy volg die donkieroete van ouds. Daar is donkies wat jou bagasie  4.2 (b) (met / op / by) die baie rowwe paadjies dra. Die toergidse is van die omgewing, daarom 4.3 (vertel jou kan hulle alles oor die plaaslike stories).

Op dag een arriveer jy op Living Waters waar jy die donkies en die toergidse ontmoet. Daar word ŉ kort vergadering gehou en jy geniet aandete in die lapa. Vroeg die volgende oggend maak jy gereed vir die staproete van 14,3 km wat 7 tot 8 uur sal neem. 4.4 (Die meeste mense voltooi die roete maklik).

Op die derde dag stap jy na die Gamkaskloof nadat 4.5 (het gestap oor die noordelike hange van die Swartberge jy). 4.6 (Stap versigtig op die nou paadjie!) Normaalweg neem dit sewe tot agt uur. 4.7 (op die vierde dag sien die mooiste uitsig oor die kloof Jy). 4.8 (Bo-op die kruin van die Swartbergreeks sal jy ook 1 523m bo seespieël wees.) 4.9 (Daar sal jy in tente in die bos oorslaap). Jy sal die volgende dag weer verder stap. 4.10 (Die toergidse sê: “Dit is nog altyd een van die beste plekke om te slaap”)

4.11 (Jy stap altyd die vyfde dag in die kloof na die gerestoureerde huisies in die natuurreservaat). 4.12 (Jy stap ver in die kloof. Die huisies se gemakstoele lyk mooi.) Jy kan ook Annetjie se unieke winkeltjie besoek, waar jy die aand sal afsluit om ŉ gesellige braaivleisvuur en oorslaap in een van die huisies.

Gedurende die sesde dag besoek jy die inligtingsentrum van die natuurreservaat en 4.13 (geniet ŉ wildrit jy in die reservaat.) Dag sewe, na ŉ heerlike ontbyt vertrek jy per voertuig terug na Living Waters waar jy vir oulaas kan terugkyk oor die manjifieke Swartbergreeks.




	4.1
	
	Gee die korrekte vorm van die INFINITIEF.
	(1)

	4.2
	
	KIES die korrekte woorde vir 4.2(a) en 4.2 (b).
	(2)

	4.3
	
	Gee die korrekte WOORDORDE
	(1)

	4.4
	
	Skryf in die LYDENDE VORM.
	(1)

	4.5
	
	Gee die korrekte WOORDORDE.
	(1)

	4.6
	
	Gee die ONTKENNENDE VORM.
	(1)

	4.7
	
	Gee die korrekte WOORDORDE.
	(1)

	4.8
	
	Skryf in die TEENWOORDIGE TYD.
	(1)

	   4.9
	
	Skryf oor in die VERLEDE TYD.
	(1)

	4.10
	
	Skryf in die INDIREKTE REDE.
	(1)

	4.11
	
	Skryf in die ONTKENNENDE VORM
	(1)

	4.12
	
	Verbind met HOE..., HOE - konstruksie
	  (1)

	4.13
	
	Gee die korrekte WOORDORDE.
	(1)


												 [14]

VRAAG  5:  VISUELE TEKS

TEKS E
· Die taalvrae wat volg, is op die visuele teks hieronder gebaseer.
· Voer die instruksies by elke vraag uit.  
[image: ]
Rosslyn Bernard, die kassiere, praat met mev. Emily Jones wat die winkel vir die eerste keer besoek:

Rosslyn: 	Goeiemore, Mevrou. is dit die eerste keer dat 5.1 (hy / jy) ons winkel besoek?

Emily: 	Ja, ek moet 5.2 (herken / erken) ek voel nog baie vreemd.

Rosslyn: 	Mevrou, ons winkel se goedkoop 5.3 (pryse / koste) sal enigiemand laat tuis voel.

Emily: 	Ek stem saam. Jy weet, deesdae is 5.4 (suiker, tee, meel, tamatiesous en rys) vreeslik duur, maar ‘n mens moet eet. 5.5 (Ek probeer baie spaar. Die items word duur.)

Rosslyn: 	5.2.6 (Ai / Aitsa) Mevrou, ek is regtig jammer om dit te hoor.
	
5.1
	
	
Kies die korrekte VOORNAAMWOORD.
	(1)

	5.2
	
	Kies die korrekte WERKWOORD.
	(1)

	5.3
	
	Kies die korrekte SELFSTANDIGE NAAMWOORD.
	(1)

	5.4
	
	Gee EEN woord vir die woorde tussen hakies.
	(1)

	5.5
	
	Verbind die twee sinne. Begin jou antwoord só: Hoe...
	(1)

	5.6
	
	Kies die korrekte UITROEP.
	(1)

	
	
	
	  [6]

	TOTAAL AFDELING C:   40

	GROOTTOTAAL: 80

